
 

 
 
 
 

ᑐᓴᕋᑦᓴᖅ 
 

ᓯᒪᐃᓚᐅᑉ ᓄᖅᑲᕈᒪᒍᑎᖓ ᐊᖏᖅᑕᐅᔪᖅ 
 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 11, 2007) - ᓯᕗᓕᖅᑎ ᐹᓪ ᐅᑲᓕᖅ ᐊᖏᖅᓯᓯᒪᓕᖅᑐᖅ ᓄᖅᑲᕈᒪᒍᑎᖓᓂᒃ 
ᑕᐃᕕᑎ ᓯᒪᐃᓚᑦ ᐊᐅᓚᑦᓯᔩᑦ ᑲᑎᒪᔨᖏᓐᓂᒃ ᐋᖅᑭᑦᓯᒋᐊᖅᑐᓂᓗ ᒥᓂᔅᑕᐃᑦ ᒥᓂᔅᑕᐅᕕᖏᓐᓂᒃ. ᓯᒪᐃᓚᑦ 
ᒥᓂᔅᑕᐅᖃᑕᐅᓚᐅᖅᑐᖅ ᒫᑦᓯ 2004-ᒥᓂᑦ ᒫᓐᓇᒫᖑᕋᑖᖅᓯᒪᔪᕐᓗ ᒥᓂᔅᑕᐅᕕᖃᓚᐅᖅᑐᓂ ᑮᓇᐅᔭᓕᕆᔨᒃᑯᓐᓄᑦ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 
 
“ᓯᒪᐃᓚᑦ ᐃᑲᔪᕐᓂᖃᖅᓯᒪᔪᒻᒪᕆᒃ ᐊᕕᑦᑐᖅᓯᒪᓂᑦᑎᓐᓄᑦ,” ᐅᖃᖅᓯᒪᔪᖅ ᐅᑲᓕᖅ. “ᑭᓯᐊᓂᓕ, ᑭᒃᑯᑐᐃᓐᓇᐃᑦ 
ᓱᓕᔪᖅᓴᐃᓐᓇᖁᓪᓗᒋᑦ ᒐᕙᒪᒋᔭᑦᑎᓐᓂᒃ, ᓇᒻᒥᓂᖅ ᓂᕈᐊᖅᓯᒪᔪᖅ ᓄᖅᑲᕈᒪᓪᓗᓂ.” 
 
ᒥᓂᔅᑕ ᐸᑎᖅ ᓇᑦᓯᖅ ᑲᒪᒋᔭᖃᕐᓂᐊᓕᖅᑐᖅ ᒥᓂᔅᑕᐅᓗᓂ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐊᒻᒪᓗ 
ᒥᓂᔅᑕᒋᔭᐅᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 
 
ᒥᓂᔅᑕ ᓗᐃ ᑕᐹᕐᔪᒃ ᒥᓂᔅᑕᒋᔭᐅᓂᐊᓕᖅᑐᖅ ᑮᓇᐅᔭᓕᕆᔨᒃᑯᓐᓄᑦ ᓱᓕ ᑲᒪᒋᔭᖃᕐᓗᓂ ᐃᓕᖅᑯᓯᓕᕆᔨᒃᑯᓐᓄᑦ 
ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᒥᓂᔅᑕ ᐅᓛᔪᒃ ᐊᑭᓱᒃ ᑲᒪᒋᔭᖃᕐᓂᐊᓕᖅᑐᖅ ᒥᓂᔅᑕᒋᔭᐅᓗᓂ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᒋᔭᐅᓗᓂ 
ᐃᖅᑲᓇᐃᔭᖅᑏᑦ ᐋᓐᓂᕋᐃᒻᒪᑕ ᓇᓪᓕᐅᒃᑯᒫᓕᕆᔨᒃᑯᖏᑕ ᑲᑎᒪᔨᖏᓐᓄᑦ. 
 
ᓯᒪᐃᓚᑦ ᓱᓕ ᐱᔨᑦᓯᕋᖅᑎᐅᓂᐊᖅᑐᖅ ᑭᒡᒐᖅᑐᐃᔨᐅᓂᕐᒧᑦ ᒪᓕᒐᓕᐅᖅᑎᐅᓗᓂ ᖃᒪᓂᑦᑐᐊᕐᒧᑦ. 
 
ᑕᒪᒃᑯᐊ ᐊᓯᔾᔨᖅᑕᐅᔪᑦ ᒫᓐᓇᑲᐅᑎᒋ ᐊᑐᓕᕐᓂᐊᖅᑐᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᑭᐅᕋᓐ ᖃᑉᓗᓇ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
(867) 975-5059 
 
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

